NUM-CONSULTA: V0002-18

ORGANO: SECRETARIA XERAL TECNICA E DO PATRIMONIO
DATA DE SAIDA: 02.07.2018

NORMATIVA:

Artigo 7.Tres do Texto refundido das disposicions legais da Comunidade
Auténoma de Galicia en materia de tributos cedidos polo Estado, aprobado polo
Decreto lexislativo 1/2011, do 28 de xullo.

DESCRICION-FEITOS:

A consultante recibiu por pacto de mellora un inmoble que constituia a vivenda
habitual da sua nai. Con posterioridade, a nai trasladase a outra vivenda tamén

da sua propiedade e que constitle a sla nova vivenda habitual.
CUESTION FORMULADA:

A consultante desexa saber se, unha vez aplicada a reducion por adquisicion de
vivenda habitual do causante, regulada no artigo 7.Tres do Decreto lexislativo
1/2011, na autoliquidacion do imposto de sucesidns que grava o pacto de
mellora, se poderia volver aplicar no momento do falecemento da nai pola ultima
vivenda habitual que a causante tivese nese momento ou, se polo feito de

aplicarse unha vez pérdese ese dereito.
CONTESTACION COMPLETA:

En virtude das competencias atribuidas polo apartado 2.3 do artigo 5 do Decreto
30/2017, do 30 de marzo, polo que se establece a estrutura organica da
Conselleria de Facenda, indicolle que a sua consulta esta relacionada coas

seguintes disposicions legais:

1. O artigo 3.1 da Lei 29/1987, do 18 de decembro, do Imposto sobre Sucesions
e Doazodns (LISD), establece na sua letra a) que:

“1. Constitue o feito imponiible:

a) A adquisicion de bens e dereitos por herdanza, legado ou calquera

outro titulo sucesorio.

(..)

2. O artigo 11 do Real Decreto 1629/1991, do 8 de novembro, polo que se aproba
o0 Regulamento do Imposto sobre Sucesions e Doazoéns (RISD), establece o

seguinte:

“Entre outros, son titulos sucesorios para os efectos deste Imposto, ademais

da herdanza e o legado, os seguintes:
a) A doazdn «mortis causa.

b) Os contratos ou pactos sucesorios.

(..)

3. O artigo 5.a) da LISD establece que:

“Estaran obrigados ao pago do Imposto a titulo de contribuintes, cando

sexan persoas fisicas:

a) Nas adquisicions «mortis causa», 0s causa habentes.”

4. O artigo 7. Tres do Decreto Lexislativo 1/2011, do 28 de xullo, polo que se
aproba o Texto refundido das disposicidons legais da Comunidade Autbnoma

de Galicia en materia de tributos cedidos polo Estado (TRTCG) establece que:

“1. Cando na base impofible dunha adquisicion mortis causa estea incluido o
valor da vivenda habitual do causante, e a adquisicién corresponda aos seus
descendentes ou adoptados, ascendentes ou adoptantes e colaterais, por
consanguinidade, practicarase unha reducién cun limite de 600.000 euros e
aplicarase a porcentaxe de reducién que corresponda en funcién do valor real

total do inmoble:

Valor real do inmoble Porcentaxe de reducion
Ata 150.000,00 euros 99
De 150.000,01 a 300.000,00 euros 97

Mais de 300.000,00 95

Cando a adquisicion corresponda ao conxuxe, a reducion sera do 100% do
valor na base impofiible, cun limite de 600.000 euros.

En caso do parente colateral, este debera ser maior de 65 anos e sera
necesaria a convivencia co causante durante os dous anos anteriores ao

falecemento.

Para os efectos previstos neste apartado, entenderase que a Ultima vivenda
habitual na que se residiu non perde tal caracter cando o causante, por
circunstancias fisicas ou psiquicas, se trasladase para recibir coidados a un
centro especializado ou a vivir cos familiares incluidos no grupo de parentesco

gue da dereito a obter a reducion.

2. As persoas adquirentes deberdn manter a vivenda adquirida durante os
cinco anos seguintes a devindicacion do imposto, salvo que dentro de
devandito prazo falecese a persoa adquirente ou transmitise a vivenda en
virtude de pacto sucesorio con arranxo ao previsto na Lei de dereito civil de

Galicia.

No caso de que se producise a venda da vivenda durante o indicado prazo e
a totalidade do seu importe se reinvista na adquisicion dunha vivenda situada
en Galicia que constitla ou vaia a constituir a vivenda habitual da persoa

adquirente, non se perdera a reducién solicitada.

3. Cando un mesmo transmitente produza a transmision de varias vivendas
habituais nun ou en varios actos, por causa de morte ou por pactos
sucesorios, unicamente se podera practicar a reducion por unha soa vivenda
habitual.”

4 O artigo 23 do TRTCG que regula os beneficios fiscais non aplicables de oficio

determina:

“Un. Os beneficios fiscais que dependan do cumprimento polo contribuinte de

calquera requisito nun momento posterior a devindicacion non se aplicaran de

oficio, deberan solicitarse expresamente polo contribuinte no periodo
regulamentario de presentaciéon da declaracion do imposto, practicandose

devanditos beneficios fiscais na correspondente autoliquidacion.

No caso de declaracion extemporanea sen requirimento previo, a solicitude
debera realizarse na presentacion da declaracion, practicandose devanditos

beneficios fiscais na correspondente autoliquidacion.

No caso de que na autoliquidacion presentada non se aplicaron os citados
beneficios fiscais, non podera rectificarse con posterioridade en canto a
aplicacion do beneficio fiscal, salvo que a solicitude de rectificacion se

presentase no periodo regulamentario de declaracion.

A ausencia de solicitude do beneficio fiscal dentro do prazo regulamentario de
declaracion ou a sta non aplicacion na autoliquidaciéon entenderase como

unha renuncia & aplicacion do mesmo.

Dous. En caso de incumprimento dos requisitos que haxa que cumprir con
posterioridade a devindicacion do imposto, debera ingresarse a cantidade
derivada do beneficio fiscal xunto cos xuros de mora. A estes efectos, 0
suxeito pasivo debera practicar a correspondente autoliquidacion e presentala
no prazo sinalado na norma que regula o beneficio fiscal, a computar desde o
momento en que se incumprisen os requisitos. Cando a norma que regula o
beneficio fiscal non estableza un prazo, o ingreso e presentacion da
autoliquidacién farase dentro do prazo regulamentario de declaracién

establecido nas normas reguladoras de cada tributo.”

Con base nas disposiciéns citadas, e acerca da consulta formulada inférmolle

que:

Aos pactos sucesorios aplicaranselle as normas do imposto sobre sucesions e,
por tanto, as reducions previstas na normativa vixente no momento en que se

produce a devindicacion do imposto.

O dereito areducion por adquisicion de vivenda habitual regulado no artigo
7. Tres do TRTCG a que se fai referencia no escrito de consulta, € Unico para
cada causante e para unha unica vivenda habitual, asi se fixa no apartado 3

do devandito artigo ao establecer que:

“Cando un mesmo transmitente produza a transmisién de varias vivendas
habituais nun ou en varios actos, por causa de morte ou por pactos sucesorios,

unicamente se podera practicar a reduciéon por unha soa vivenda habitual.”

Por tanto, se ao autoliquidar o imposto sobre sucesions polo pacto de
mellora no que a sua nai lle entréga o inmoble que vifia constituindo a stua
vivenda habitual aplica dita reducion, pérdese a posibilidade de volver
aplicar en futuros actos de transmision, xa sexan por causa de morte ou
por outros pactos sucesorios, a reducién por adquisicion de vivenda

habitual regulada no artigo 7.Tres do TRTCG.

Esta reducion, tal e como establece o apartado dous do artigo 7 do TRTCG non
se aplica de oficio e debe solicitala expresamente e practicala na correspondente

autoliguidacion.

O que comunico a vostede con efectos vinculantes, conforme ao disposto no
apartado 1 do artigo 89 da Lei 58/2003, do 17 de decembro, Xeral Tributaria.

